Gweithgareddau Enghreifftiol

1) Gweithgaredd siop deganau

	Enw'r darparwr:   Cydlynydd gweithgaredd                   Gweithgaredd: Perfformiad siop deganau

	Sefyllfa:      Cartref Gofal        Amser caniataol: 20 munud tair gwaith yr wythnos dros gyfnod o 8 wythnos                                                                                               

	Grŵp/unigolyn          Oedran yr unigolyn/unigolion:     65-95               Rhyw:  1 gwryw 10 benyw

	Nod:  Ymarfer, cynnal cof, bod yn llwyddiannus a chael canmoliaeth, rhyngweithio gydag eraill a thrafod y digwyddiad gyda ffrindiau a theulu - PIES.  Cystadlu â chartrefi gofal eraill.

	Amcan:   Dysgu'r gyfres o symudiadau.  Rhaid bod y symudiadau'n hygyrch i bawb; pawb i gymryd rhan yn ôl eu gallu. Cynnwys pawb.

	Adnoddau:  

· Cerddoriaeth siop deganau o Chitty Chitty Bang Bang  -‘Doll On a Music Box/Truly Scrumptious’
Ysgrifennwyd gan Robert B. Sherman a Richard M. Sherman
Perfformiwyd gan Sally Ann Howes a Dick Van Dyke
Chwaraewr CD, lolfa'r trigolion, cadeiriau i'r rhai sy'n methu sefyll am amser hir neu sydd angen fframiau cerdded, lle i'r rhai mewn cadeiriau olwyn, y rhai sy'n gallu i sefyll yn y cefn.   

	Gweithgaredd rhagarweiniol:    

Gwrandewch ar linell bar neu ddwy o gerddoriaeth wrth i bawb setlo. Atgoffwch y cyfranogwyr o'r olygfa, siop deganau: mae'r perchennog wedi mynd adref ac mae'r teganau'n dod yn fyw.  Ymarferwch y symudiadau cyntaf a ddysgwyd yr wythnos ddiwethaf.  Sŵn weindio i fyny:  y cyfranogwyr yn sefyll yn llipa gan blygu ymlaen.  Codi'r llaw dde a'i gollwng yn llipa.   Codi'r llaw dde a siglo'r pen. Codi'r llaw chwith a siglo'r pen.  

	Cyflwyno'r prif amcan:  

Dangoswch y symudiadau i'w dysgu'r wythnos hon, a gwrandewch ar y llinellau bar o gerddoriaeth sy'n gysylltiedig â'r rhan berthnasol o'r stori.

	Gweithgaredd:  

Ymarferwch y symudiadau heb gerddoriaeth, gan roi awgrymiadau am yr argraff rydych am ei chreu.  Symudiad sydyn i edrych ar y cloc ar y dde.  Edrychwch ar eich llaw chwith a chodwch hi uwchlaw eich pen, codwch eich llaw dde a chodwch hithau hefyd uwchlaw eich pen.  Y cyfranogwyr sy'n medru symud yn y cefn i droi yn y man.  Ymarferwch y symudiadau gyda'r gerddoriaeth.  Ychwanegwch at symudiadau'r wythnos flaenorol heb y gerddoriaeth.



	Gweithgaredd cloi:  

Unwch ddwy ran y symudiadau â'r gerddoriaeth.  Ewch am baned o de a bisgedi, rhowch ganmoliaeth a chymeradwywch y perfformiad.




2) Gweithgaredd ymdopi â baban newydd

	Enw'r darparwr:   A.S. Myfyriwr           Gweithgaredd:  Sut i ymdopi â baban newydd: - Gwers 1

	Sefyllfa:    Ystafell ddosbarth                            Amser caniataol:  40 munud ar gyfer dwy wers                                                                                                                                        

	Grŵp/unigolyn    Oed yr unigolyn/unigolion:       5 mlwydd oed          Rhyw:  5 bachgen, 4 merch

Cam datblygiadol/problemau:                                                                                                              Corfforol - ymarfer defnyddio siswrn a sgiliau lliwio, ymarfer, rheoli'r corff.                                                                                                                  Deallusol - lliwiau, gwell dealltwriaeth o weadau, defnyddio iaith.                                         Emosiynol - trafod teimladau tuag at y baban newydd, teimlo'n llwyddiannus a hyderus.                                     Cymdeithasol - annog bondio gyda'r baban newydd, cymryd eu tro a rhannu offer.

	Nod:  Sut i ymdopi â baban newydd yn y teulu

	Amcan:   Gwers 1 i wneud wyneb baban.                                                                                                                                                                                                                               

	Adnoddau:          

Hwiangerdd, llyfr ‘Don’t wake the baby’ gan Francesca Simon  Chwaraewr CD, dol faban, lluniau o fabanod, e.e. brawd neu chwaer fach y plentyn.  Platiau papur gwyn, gwahanol ddeunyddiau - stribed o bapur sidan, cylchoedd o bapur sidan, paent, macaroni, llinyn, papur lliw, glud.   Dillad gwarchod.  Lle i symud o gwmpas i gerddoriaeth; man ar gyfer gweithgaredd anniben.

	Gweithgaredd rhagarweiniol:  

Gwrandewch ar ddarn bach o'r hwiangerdd.  Yna mae'r plant yn cropian o gwmpas oherwydd bod y baban yn cysgu. Gwneud sŵn uchel ac mae'r baban ar ddihun.  Sut gallwn ni gael y baban i fynd nôl i gysgu?

	Cyflwyno'r prif amcan:  

Y plant yn rhoi'r dillad gwarchod amdanynt.  Dangoswch y ddol baban, lluniau o fabanod a thrafodwch wynebau'r babanod.  Dangoswch y platiau papur i'r plant a'r gwahanol ffyrdd o greu wyneb.

	Gweithgaredd:  

Mae'r plant yn cael mynediad rhydd i'r deunyddiau ac yn creu wynebau babanod.  Efallai bydd angen cymorth gyda thorri a gludo.

	Gweithgaredd cloi:  

Edrychwch ar yr holl wynebau babanod a sylwch ar y gwahaniaethau.  Arddangoswch waith y plant ar unwaith.

Tacluswch.

Gweithgaredd tawelu:  Beth wnaethom ni i gael y baban i fynd nôl i gysgu? 

	Enw'r darparwr:   A.S. Myfyriwr    Gweithgaredd:  Sut i ymdopi â baban newydd – Gwers 2

	Sefyllfa:    Ystafell ddosbarth                              Amser caniataol:  40 munud ar gyfer dwy wers                                                                                                                                        

	Grŵp/unigolyn    Oed yr unigolyn/unigolion:       5 mlwydd oed       Rhyw:  5 bachgen, 4 merch

Cam datblygiadol/problemau:

Corfforol – edafu, torri, gludo, ymarfer, rheoli'r corff.                                                    
Deallusol – deall rheolau ar gyfer gwneud tegan symudol, datblygu sgiliau gwrando.                                                                            Emosiynol – deall pam mae babanod yn crïo, gwella hunan-barch.

Cymdeithasol – chwarae rhan, deall y  rheolau ar gyfer gwneud tegan symudol, siarad ag eraill am eu tegan symudol.

	Nod:  Sut i ymdopi â baban newydd yn y teulu



	Amcan:   Gwers 2 i wneud tegan symudol i faban:



	Adnoddau:  

Hwiangerdd - Don’t Wake the Baby gan Francesca Simon, chwaraewr CD, dol faban, bath, lluniau o fabanod yn rhoi eu dwylo yn eu ceg, yn crïo, chwerthin, bwydo (o’r fron ac o botel), yn gwisgo cewyn, yn cysgu, chwarae, gwylio, cyffwrdd.     
Lle i symud o gwmpas i gerddoriaeth; man ar gyfer gweithgaredd anniben.   

Lluniau ac enghreifftiau o wahanol deganau symudol.  Gwahanol ddeunyddiau, siapiau, un cambren cot i bob plentyn gyda gwahanol hydoedd o linyn ynghlwm wrtho.

	Gweithgaredd rhagarweiniol (5 munud):

Dangoswch luniau o fabanod yn rhoi eu dwylo yn eu ceg, yn chwerthin, bwydo (o’r fron ac o botel), yn gwisgo cewyn, yn cysgu, chwarae, gwylio, cyffwrdd.  Gwrandewch ar ddarn bach arall o'r hwiangerdd.  Mae'r plant yn gorwedd ac yn cymryd arnynt mai babanod ydyn nhw, gan feddwl am y lluniau

	Cyflwyno'r prif amcan (5 munud):   

Dangoswch y lluniau a'r enghreifftiau o wahanol deganau symudol.  Dangoswch degan symudol i'r plant a sut mae ei wneud Gofynnwch iddyn nhw pa luniau'r hoffen nhw eu cael ar eu tegan symudol.

	Gweithgaredd (20 munud): 

Y plant yn cael mynediad rhydd i'r deunyddiau ac yn creu'r lluniau ar gyfer y tegan symudol.  Efallai bydd angen cymorth gyda thorri a gludo.

	Gweithgaredd cloi (5 munud):

Edrychwch ar yr holl deganau symudol a rhowch sylwadau am y gwahaniaethau.  Arddangoswch waith y plant ar unwaith.
Tacluswch.

Gweithgaredd tawelu:  Beth wnaethon ni i gael y baban i fynd nôl i gysgu'r wythnos ddiwethaf?



